
Aukið framboð tómstunda – Sambo Ísland

Eitt af meginhlutverkum Íþrótta- og  tómstundanefndar og íþrótta- og tómstundafulltrúa er að stuðla 
að aukinni fjölbreyttni í íþrótta-, tómstunda- og æskulýðsmálum og efla það starf allt. 
Hafnarfjarðarbær og þegar um íþróttagrein er að ræða hefur Íþróttabandalag Hafnarfjarðar tekið vel 
á móti nýjum greinum og stutt vöxt þeirra. Brettafélagið var í upphafi lítill hópur áhugamanna sem 
hefur umbylt umgjörðinni í kringum sportið og í kringum starfsemina hafa sprottið aðrar deildir og ný 
tækifæri fyrir börn, unglinga og foreldra. Í fyrra tókum við vel á móti Bogfimifélaginu Hróa Hetti. 
Markmiðið er að fjölga tækifærum og félagslegum úrræðum til að auka líkur á að unga fólkið finna 
sér uppbyggilegt og gefandi áhugamál sem hefur jákvæð áhrif á lífstíl þess.

Sambo Ísland er verkefni sem ég mæli með að við hlúum að og tökum fagnandi. Íþróttin er margskipt 
sem þýðir að hún styður við þann sem hefur áhuga á að sjálfsvörn og styrkja sinn líkama sem og þeim 
sem hefur áhuga á alvöru keppni og afreksmennsku. Búnaður er einfaldur í kringum greinina, fyrst og 
fremst dýna og búningar en án aðstöðu verður lítið hægt að stunda hana.

Við höfum sterkar vísbendingar um að okkur takist illa að virkja og kynna fyrir börnum og fjölskyldum 
innflytjenda þær íþróttir og tómstundir sem eru í boði hér í bæ. Gildi skipulegs íþrótta- og 
tómstundastarfs í uppeldið barna á Íslandi er ótvírætt s.s. gagnvart forvörnum og félagsþroska. Fleiri 
greinar eins og Sambó Ísland eru vel til þess fallnar að höfða til þeirra sem ekki finna sig í 
hefðbundnum greinum.

Forsvarsmenn Sambo Ísland hafa síðustu misseri rætt við íþróttafélög í Hafnarfirði um samstarf og 
aðstöðu auk þess að hafa leitað til undirritaðs varðandi aðstöðu í íþróttamannvirkjum 
Hafnarfjarðarbæjar. Í gegnum þessa vinnu fannst ekki viðunandi aðstaða í mannvirkjum okkar né 
samstarfsflötum við íþróttafélög í bænum.

Því sækja þau um aðstöðu í ónotuðu húsnæði Hafnarfjarðarbæjar að Flatahrauni 14. Varðandi 
aðbúnað að efri hæðinni, Flatahrauni 14 fékk ég þessar upplýsingar í síðasta mánuði: 

„Ástandið á hæðinni er alveg ágætt eða var það þegar ég skoðaði í fyrra.

Það voru einhverjir sem kvörtuðu undan myglu sem við fundum ekki.

En þeir voru ekki duglegir að opna glugga.“

Ég mæli því eindregið með því að félagið fái í tilraunaskyni tímabundin afnot af þessu húsnæði.

Geir Bjarnason, íþrótta- og tómstundafulltrúi Hafnarfjarðar




